
 
 

Дзяржаўная ўстанова культуры 

«Цэнтралізаваная бібліятэчная 

сістэма г. Гродна» 

Гродзенская гарадская цэнтральная 

бібліятэка імя А.Я.Макаёнка 

    

 

 

 
 

 

 

 

 

 

 

 

 

 
 

Бібліяграфічны спіс да 280-годдзя  

з дня нараджэння Антонія Тызенгаўза 

 

ГРОДНА – 2013 



2 
 

 Яго лёсам стаў Гродна [Тэкст]: бібліяграфічны спіс літаратуры 

да 280-годдзя з дня нараджэння Антонія Тызенгаўза / склад. 

Д.У. Крачко. – Гродна, 2013. – 8 с. 

 
Прадмова 

 
Антоній Тызенгаўз  (1733–1785)  – дзяржаўны і грамадзкі 

дзеяч Вялікага Княства Літоўскага, мецэнат. З шляхецкага 
роду Тызенгаўзаў, сын Бенедыкта і Ганны  Бягінскіх. 
Трымаў Гарадзенскае староства, адміністратар каралеўскіх эканоміяў 
у Вялікім Княстве Літоўскім. З 1757 году падстараста гарадзенскі, 
у 1761 годзе абіраўся паслом на сойм ад Гарадзенскага павету. 

Намаганнямі Антонія Тызенгаўза Горадня зрабілася месцам працы 
розных дзяржаўных установаў: Скарбовай камісіі, а, задворнага 
асэсарскага суда. 

Вырашыў упарадкаваць Горадню на ўзор сталіцы дзяржавы. З 
ягонай ініцыятывы ў 1760–1780 гадах побач з горадам у 
вёсцы Гарадніца (дзе ён збудаваў сабе палац, 
аздоблены А. Грушэцкім) збудавалі прамыслова-культурны цэнтр з 85 
будынкаў рознага прызначэньня, што ўтваралі 3 асобныя зоны: 
адміністрацыйную, вытворчую, навучальную (пазней увайшлі ў межы 
Горадні). 

У прадмесцях Горадні заснаваў фабрыкі: суконную, шаўковую, 
палатняную, камлотную, карункавую, панчошную, капялюшную, 
карэтную, шаўковых паясоў, гульнявых карт, збройную, гарбарную, а 
таксама завод жалезных і медных вырабаў. Аднак, як і большасьць 
тагачасных прадпрыемстваў, працавалі яны з малым прыбыткам або 
нават са стратай. 

З намерам пашырэння асветы ў краі заснаваў у Горадні кадэцкі 
корпус, гандлёвую, землямерную, мэдычную і іншыя школы. У 
мэдычнай школе на сродкі А. Тызенгаўза была створана бібліятэка 
спецыяльнай літаратуры.  

Антоній Тызенгаўз быў не толькі буйным фінансістам і 
адміністратарам, але даволі адукаваным і культурным чалавекам 
свайго часу. Ён стварыў свой тэатр, у які запрашаў балетмайстраў, 
замежных артыстаў, музыкантаў, спевакоў і харэографаў, у тым ліку 
братоў Г. і Л. Пэтынеты з Неапалю. 

Для падрыхтоўкі ўласных артыстаў з прыгонных сялян 
А. Тызэнгаўз стварыў тэатральную школу. У 1772 годзе ён паслаў для 
навучаньня за мяжу прыдворнага капэльмайстра А. Сітанскага.  

Навучэнцамі ў тэатральную школу найчасцей бралі дзяцей 
прыгонных сялян з яго маёнткаў. Там вучні набывалі акторскія навыкі, 

вучыліся граць на музычных інструментах. У праграму заняткаў 
уваходзілі танец, спевы, нотная грамата, тэорыя музыкі і кампазыцыя. 
Выкладаліся пісьмо, арыфмэтыка, француская і італьянская мовы, 
маляванне, а таксама рукадзелле, чыталіся лекцыі па агульным 
выхаванні. Школа давала даволі добрую падрыхтоўку, яе вучні 
выступалі ў спектаклях тэатра. Выхаванцы гэтай школы артысты 
балету Е. Валінскі, Д. Пякарская-Сітанская, М. Рымінскі, спявачка М. 
Сітанская пазней праславіліся ў польскім тэатры. 

Тэатр, які пачынаўся з невялікага ансамбля інструмэнтаў і 
вакалістаў, да 1778 года дасягнуў высокага прафесійнага ўзроўню і 
стаў шматпрофільны. На яго сцэнах ставіліся опэры А. Грэты 
«Магніфік», камэдыі П. Бамаршэ «Севільскі цырульнік» і іншых. 

Прыдворны аркестр, так званая капэля Тызенгаўза, належаў да 
найбольшых і найлепшых па прафэсійным узроўні калектываў 
падобнага характару ў Беларусі і славіўся за яе межамі. Так, 
у 1780 годзе гэтая капэля была ангажаваная ў Нацыянальны тэатар 
у Варшаве. Рэпертуар капэлы ўключаў араторыі, месы, сімфоніі, 
розныя жанры побытавай музыкі. 

Пасля адстаўкі А. Тызэнгаўза тэатральная школа, балетная трупа і 
частка капэлы былі пераведзены ў Паставы. 

У 1775–1776 гадах А. Тызенгаўз арганізаваў першую друкарню 
ў Горадні і быў адным з яе арандатараў. Першыя выданні друкарні 
выйшлі напачатку 1776 года. Тут друкаваліся арыгінальная і 
перакладная літаратура, навуковыя працы, 
падручнікі, стараславянскія, польскія, лацінскія малітоўнікі, 
«Каляндар гаспадарчы», «Літоўскі веснік», афіцыйныя дакумэнты і 
іншыя, а таксама першае на Беларусі пэрыядычнае выданне, 
ініцыятарам якога быў А. Тызенгаўз, «Gazeta Grodzieńska» 
(«Гарадзенская газета»). Друкарня існавала да 1802 года. 

А. Тызенгаўзу былі блізкімі і зразумелымі ідэі Асветніцтва. У 
тэатры ён бачыў не крыніцу прыбыткаў, а сродак асветы, інструмент 
выпраўлення нораваў і ўсталявання роднай мовы. Ён марыў  пра 
цывілізацыю тутэйшага краю. Каб надаць сваім пачынанням пэўную 
важкасць, Тызенгаўз вёў перапіску з Ж. Ж. Русо і прапаноўваў яму 
пераехаць у Горадню або ў Белавежскую пушчу. 

Няўдалая гаспадарчая палітыка (нерэнтабэльнасць многіх 
мануфактур), інтрыгі магнатаў, незадаволеных актыўнай дзейнасцю 
А. Тызэнгаўза, прывялі да ягонага адхілення ў 1780 годзе ад кіравання 
эканоміяй. 

Апошнія гады жыцця правёў у Паставах. Пахавалі графа ў 
фамільным склепе ў Жалудоцкім касцёле. 

